
1. TEKST PITANJA/INICIJATIVE: Da se za JU OŠ „Malta“ obezbijedi senzorna soba za rad sa učenicima sa poteškoćama u razvoju.
OBRAZLOŽENJE INICIJATIVE: radi specifičnosti rada sa učenicima sa poteškoćama, neophodno je obezbijediti prostor i senzornu sobu za učenike, kojih ima 15 u redovnim odjeljenjima. Kako su uključeni učenici različitih poteškoća, a povremeno se sa pojedinim učenicima, radi autoagresije, potrebno posebno posvetiti i radi toga omogućiti senzornu sobu, za takav rad.
2. TEKST INICIJATIVE: da se pokrenu aktivnosti ka izgradnji bazena uz Centar Vladimir Nazor.
OBRAZLOŽENJE INICIJATIVE: da bi zaista bili u korak sa svijetom i modernizacijom mjesta življenja naših građana, neophodno je da i naša općina ima bazen za potrebe građana općine. Adekvatna lokacija bi mogla biti na prostoru uz Centar Vladimir Nazor. Opredijeljenost da našu općinu uredimo kao mjesto ugodnog življenja bi pokazali i realizacijom ovog projekta za naše građane.
3. TEKST INICIJATIVE: Da se u Centru za mlade organizuju kino projekcije i predstave, a da se sufinansiraju sredstvima iz budžeta. Prioritet bi trebale imati projekcije i predstave za djecu.
OBRAZLOŽENJE INICIJATIVE: Svjedoci smo da sve manje djece ima pristup kino projekcijama i predstavama, iz više razloga: jer djecu treba odvesti u druge dijelove grada kako bi iste gledali, a i cijene karata nisu svima dostupne, dok mi imamo prostor koji je zaista adekvatan za oboje. Kako bi podržali umjetnost i kulturu i učinili ih dostupnima svima, a posebno djeci, molim da na ovaj način taj pristup olakšamo i lokacijski i finansijski.
4. TEKST INICIJATIVE: Da se u Centru za mlade organizuje takmičenje za amaterske izvođače i bendove uz adekvatne nagrade za osvojena prva tri mjesta.
OBRAZLOŽENJE INICIJATIVE: Možda je malo poznato da naša općina ima mnogo talenata na polju muzike. Cilj organizovanja ovakve manifestacije bi bila podrška tim mladim talentima, kao i razvoj kulture i umjetnosti, pružanje interesantnih sadržaja mladima, te u svemu iniciranje njihovog okupljanja i druženja, a kroz to i afirmacija duha zajedništva i pripadnosti našoj općini.
5. TEKST INICIJATIVE: Da se za učenike Edukativnog centra Nova Kasaba obezbijedi prevoz i prostor u Centru za mlade za realizaciju nastupa i izložbe likovnih radova.
OBRAZLOŽENJE INICIJATIVE: Učenicima Edukativnog centra Nova Kasaba, područne škole JU OŠ „Malta“ je potreban svaki vid podrške. Organizacija nastupa ovih učenika i izložbe likovnih radova, uz naplatu simboličnih ulaznica bi im pomoglo da sami ostvare određena sredstva za kupovinu likovnog pribora ili instrumenata za rad sekcija, uz samo ostvarenje kontakata sa građanima naše općine, što je samo po sebi od velike važnosti. Također smatram da bi ovakav vid podrške rado pružili i naši građani. 
6. TEKST INICIJATIVE: Da se podrže projekti nastavnika, profesora i učenika, kao i međunarodna takmičenja u zanju i vještinama učenika kroz grantove.
OBRAZLOŽENJE INICIJATIVE: U našoj općini mnogi nastavnici su u različitim projektima i takmičenjima od e twinning do Erasmus + projekata i bilo bi ih mnogo više, ali se uvijek javlja problem sa finansiranjem takvih projekata, često i za kotizacije za takmičenja međunarodnog nivoa, što ista čine nedostupnim za veći broj učenika, koji bi uzeli učešće. Iako od značaja za naše mlade, nastavnici i profesori odustaju i propuštaju prilike za učešćem jer ne mogu obezbijediti finansijsku potporu projektima. Budući da za učenike u konačnici oni mogu mnogo doprinijeti u razvoju ličnosti i ostvarivanju unutargraničnih i prekograničnih kontakata, smatram da trebaju imati podršku općine u realizaciji. Uz podršku i sama općina ima mogućnost predočiti takve aktivnosti u zavisnosti potrebe apliciranja ka IPA fondovima.
7. TEKST INICIJATIVE: Da se u dvorani „Goran Čengić“ organizuju amaterska sportska takmičenja sa adekvatnim nagradama za prva tri mjesta.
OBRAZLOŽENJE INICIJATIVE: poznato mi je da se mnogi naši sugrađani amaterski i rekreativno bave nekim sportom. Smtram da bi bilo produktivno i zanimljivo organizovati sportska takmičenja amatera sportista što bi doprinijelo jačanju društvene kohezije i osjećaja pripadnosti ovoj općini. 
8. TEKST INICIJATIVE: Da se na otvorenoj bini u Vilsnovom šetalištu organizuje smotra KUD- ova u toku mjeseca juna, kao i da se učesnicima dodijele simbolične novčane nagrade.
OBRAZLOŽENJE INICIJATIVE: Bogato kulturno – historijsko naslijeđe naše domovine se ne smije zaboravljati i ignorisati, to je naše porijeklo koje trebamo sa ponosom isticati i prikazivati, kako bi naše mlađe generacije učile da ga razumiju i prihvate. Defile KUD-ova kroz Vilsonovo bi bio atraktivan i iz ugla turističke ponude naše općine i sigurno nešto što možemo prikazati sa ponosom. Treba imati u vidu da za učesnike treba obezbijediti prostor za presvlačenje prije defilea i smotre, te predlažem da to bude u nekim od prostora općine a kako bi raznolikost narodnih nošnji bile prikazane putem defilea do bine. 
9. TEKST INICIJATIVE: Da se nastavi finansiranje opremanja škola kroz grantove, kako bi škole obezbijedile opremu koja im nedostaje za kvalitetan rad.
OBRAZLOŽENJE INICIJATIVE: U prethodnom budžetu su se obezbijedila sredstva i nabavka opreme za škole, što je imalo veliki pozitivan odgovor javnosti i veliko zadovoljstvo škola i učesnika nastavnog procesa. Smatram da se praksa treba nastaviti, a na dobrobit lokalne zajednice. Treba naglasiti da su uprave škola zainteresirane da sredstva nabavljaju samostalno a putem odobrenog granta od strane općine, kako bi nabavili opremu koja je specifična za određene škole. Napominjem da Osnovna muzička i baletska škola potražuje instrumente, a da smo u prethodnom budžetu obezbijedili opremu, te da to treba imati u vidu za narednu budžetsku godinu, jer je ovo specifična ustanova, koja ima drugačije potrebe od drugih škola. 


10. TEKST INICIJATIVE: Da se porodicama, tj.djeci sa alergijskim stanjima obezbijedi podrška u vidu sufinansiranja hrane za dojenčad Neocate, budući da im je to i lijek i hrana.
OBRAZLOŽENJE INICIJATIVE: Statistike kažu da se postotak alergijskih stanja kod naših građana kontinuirano povećava. Po mojim podacima desetak porodica, tj.dojenčadi ima teške alergije na proteine kravljeg mlijeka, a da im je Neocate-hrana na bazi aminokiselina koje mjesečno košta 400 KM, jedina hrana i u isto vrijeme i lijek. Obzirom da se kod ove djece javljaju još i udružena oboljenja, poput atopijskog dermatitisa, troškovi koje ove porodice imaju za prehranu djece su ogromni. Napominjem da je za ovu djecu to pitanje između života i smrtnog ishoda, te molim da se putem granta obezbijede sredstva za ove porodice i pomoć u kupovini ove hrane za dojenčad. 
11. TEKST INICIJATIVE: Da se porodicama, tj. za djecu sa teškim alergisjkim stanjima obezbijede sredstva putem granta za kupovinu farmakološkog endorfina.
[bookmark: _GoBack]OBRAZLOŽENJE INICIJATIVE: Ovoj djeci je posjedovanje Epi pen-a - farmakološkog endorfina pitanje između života i smrti. Prije nekoliko godina desio se slučaj djeteta koje je preminulo jer je popilo sok koji je u sebi sadržavao postotak sirutke, a što je izazvalo alergijsku reakciju i smrtni ishod. Epi pen je u tom trenutku bio spas za to dijete, a nije ga imalo. Radi toga molim da se u budžetu obezbijede sredstva putem granta za refundiranje troškova kupovine farmakološkog endorfina ovim porodicama jer ga iz bojazni od smrtnog ishoda moraju obezbijediti, a pomoć i finansijska podrška im je neophodna. 

                                                                        Samostalna vijećnica: Sanela Halać

 
